
ᓄᑖᖅ ᖃᒪᓂ'ᑐᐊᒥᑦ ᐊᖓᔪᖅᑳᖃᕐᕕᐊᑕ ᐃᒡᓗᕐᔪᐊᖓ  

 

ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᔪᑦ 
 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ (ᐆᒻᒪᖅᑯᑎᓕᕆᔨᒃᑯᑦ) ᑐᒃᓯᕋᖅᐸᒃᐳᑦ ᒥᓂᔅᑕᒧᑦ ᑲᒪᒋᔭᓕᖕᒧᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ ᒪᓕᒃᖢᑎᒃ ᑎᑎᕋᖅᓯᒪᔪᒥᑦ 18.1 ᐆᒻᒪᖅᑯᑎᓕᕆᔨᒃᑯᑦ 

ᐱᖁᔭᖓᓂᑦ, R.S.N.W.T. 1988,c.N-2 ᐱᓕᕆᔾᔪᑎᑖᕈᒪᔾᔪᑎᒥᑦ ᐱᔾᔪᑎᓕᒃ ᓄᑖᒥᑦ 

ᐊᖓᔪᖅᑳᖃᕐᕕᖕᒥᑦ ᑎᑎᕋᕐᕕᒃᓴᒥᑦ ᖃᒪᓂ'ᑐᐊᒥᑦ. 

 

ᐱᓕᕆᐊᒃᓴᖅ ᐊᒃᑐᐃᓂᖃᔾᔮᙱᑦᑐᖅ ᐊᑭᒋᔭᓂᑦ ᑭᓯᐊᓂ ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᓯᕗᓪᓕᖕᒥᑦ 

ᐊᑭᒃᓴᓄᑦ ᑐᒃᓯᕋᓚᐅᕐᓗᑎᒃ ᑭᖑᓂᐊᓂᑦ ᐱᓕᕆᐊᒃᓴᐅᑉ ᐊᑐᓕᖅᑎᓪᓗᒍ, ᓂᕆᐅᒋᔭᐅᔪᑦ 2020/21 

ᐊᕐᕌᒍᒥᑦ. 

 

ᑎᒥᐅᔫᑉ ᖃᓄᐃᓕᐅᕈᑎᖏᑦ ᐱᔨᑦᑎᕋᐅᑕᐅᓲᑦ ᐊᖓᔪᖅᑳᖃᕐᕕᐊᑕ ᑎᑎᕋᕐᕕᐊᓂᑦ ᖃᒪᓂ'ᑐᐊᒥᑦ 

ᐊᑲᔪᖅᑲᐅᑎᖃᕐᕕᖕᒥᓪᓗ ᑎᑎᕋᕐᕕᐊᓂᑦ ᐃᖃᓗᖕᓂᑦ. ᐆᒻᒪᖅᑯᑎᓕᕆᔨᒃᑯᑦ ᓇᖕᒥᓂᖁᑎᖃᙱᒻᒪᑕ 

ᖃᒪᓂ'ᑐᐊᒥᑦ ᐊᖓᔪᖅᑲᐅᑎᕐᕕᐅᓪᓗ ᑎᑎᕋᕐᕕᐊ ᐊᐅᓚᑉᐸᒃᖢᓂ ᐊᑐᕐᑐᐊᕐᑕᐅᓯᒪᔪᒥᑦ ᑎᑎᕋᕐᕕᖕᒥᑦ. 

ᐆᒻᒪᖅᑯᑎᓕᕆᔨᒃᑯᑦ ᒫᓐᓇ ᐊᕐᑐᕐᑐᐊᑐᑦ ᐱᖓᓱᓂᑦ ᐃᒡᓗᕐᔪᐊᓂᑦ ᖃᒪᓂ'ᑐᐊᒥᑦ. ᐊᖏᓛᖑᔪᖅ 

ᑖᒃᑯᓇᙵᑦ ᐱᖓᓱᓂᑦ ᐊᑐᕐᑐᐊᕐᑕᐅᔪᖅ ᓄᓇᕗᑦ ᒐᕙᒪᒃᑯᖏᓐᓂᑦ. ᓄᑖᒥᑦ ᐊᑐᕐᑐᐊᕈᑎᒥᑦ 

ᐊᑎᓕᐅᖅᓯᓚᐅᖅᑐᑦ ᐊᑐᓕᖅᖢᓂ ᓯᑎᐱᕆ 1, 2018 ᒪᕐᕉᖕᓄ−ᐊᕐᕌᒎᖕᓄᒃ ᒪᕐᕉᖕᓂᒃ ᐊᑕᐅᓯᖕᒧᑦ 

ᐊᕐᕌᒍᒧᑦ ᐅᐃᒍᓯᒪᓂᖓ ᐊᑐᐃᓐᓇᐅᓪᓗᓂ ᐃᓱᖅᓲᑕᐅᓪᓗᓂ ᐃᒡᓗᖃᖅᑎᒧᑦ (ᓄᓇᕗᑦ ᒐᕙᒪᒃᑯᖏᑦ). 

ᐃᓱᓕᑉᐸᑦ ᐊᑐᕐᑐᐊᕈᑖ (ᐊᐅᒡᒍᓯ 31, 2020) ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐱᑖᕈᒪᔪᑦ ᑎᑎᕋᕐᕕᖕᒥᑦ 

ᓇᖕᒥᓂᖁᑎᒋᓕᕐᓗᓂᔾᔪᒃ ᖃᒪᓂ'ᑐᐊᒥᑦ. ᐆᒻᒪᖅᑯᑎᓕᕆᔨᒃᑯᑦ 50 ᐳᓴᓐᑎᒥᑦ ᐃᓂᖃᕈᓐᓃᕋᔭᖅᑐᖅ 

ᑎᑎᕋᕐᕕᐊ ᐱᖃᕆᐊᖃᖅᑎᓪᓗᒍ ᖃᒪᓂ'ᑐᐊᖅ. 

 

ᐊᒻᒪᓗᑦᑕᐅᖅ, ᐃᓂᒋᔭᐅᔪᖅ ᓈᒻᒪᒃᑐᒥᑦ, ᑲᑎᙵᔪᓂᑦ ᐋᖅᑭᐅᒪᓂᖕᒥᓪᓗ ᐱᓕᕆᑦᑎᐊᖕᓇᙱᒻᒪᑦ. 

ᐃᓚᖓ ᐊᑐᕐᑐᐊᕐᑕᐅᔫᑉ ᐃᒡᓗ ᐱᖓᓱᓂᑦ ᐃᒡᓗᕈᓯᓕᒃ ᐃᒡᓘᓪᓗᓂ, ᓴᓇᔭᐅᓯᒪᙱᑦᑐᖅ ᑎᑎᕋᕐᕕᒃᑐᑦ.  

 

ᐱᓕᕆᕙᓪᓕᐊᓕᕐᓗᓂ ᓴᖅᑭᑕᐅᔪᒪᔪᒥᑦ ᐱᓕᕆᐊᒥᑦ ᐋᖅᑭᒍᑕᐅᓂᐊᖅᑐᖅ 

ᑎᑎᕋᕐᕕᖃᑦᑎᐊᙱᓐᓂᖕᒧᑦ ᐊᒻᒪᓗᑦᑕᐅᖅ ᐊᑭᑭᓛᖑᓇᔭᖅᑐᖅ ᐊᑐᕐᓂᓕᒫᖓᓐᓂᑦ ᐱᓕᕆᐊᒧᑦ. 

ᐊᑑᑎᓪᓗᐊᑕᐅᓇᔭᖅᑐᑦ ᓴᓇᓗᑎᒃ ᓄᑖᒥᑦ ᐊᖓᔪᖅᑳᖃᕐᕕᖕᒥᑦ ᑎᑎᕋᕐᕕᖕᒥᑦ ᖃᒪᓂ'ᑐᐊᒥᑦ ᐅᑯᐊ: 

 

 ᐋᖅᑭᒡᓗᒍ ᑎᑎᕋᕐᕕᒃᓴᑭᒃᓴᖕᓃᑦ ᐊᑐᕐᑐᐊᕈᑖ ᐃᓱᓕᑉᐸᑦ ᑖᒃᑯᐊᓗ ᓄᓇᕗᑦ ᒐᕙᒪᒃᑯᖏᑦ 

ᐅᑎᕐᑎᓪᓗᓂᔾᔪᒃ ᐃᓂᒋᔭᐅᔪᑦ ᐊᑐᕐᑐᐊᕐᑕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. 

 

 ᓄᑖᒥ ᐃᒡᓗᕐᔪᐊᕐᑖᖕᓂᑦ ᐊᐅᓚᑦᑎᑦᑎᐊᕐᓂᕐᓴᐅᓕᕋᔭᖅᑐᑦ ᐆᒻᒪᖅᑯᑎᓕᕆᔨᒃᑯᑦ ᑖᒃᑯᐊ 

ᖃᒪᓂ'ᑐᐊᒥᑦ ᐃᖅᑲᓇᐃᔭᖅᑎᓕᒫᒥᑦ ᐃᓂᖃᕈᓐᓇᕋᔭᖕᒪᑕ ᐊᑕᐅᓯᖕᒥᑦ, ᓴᓇᔭᐅᓇᔭᖅᑐᖅ 

ᑎᑎᕋᕐᕕᒃᑐᑦ. 

 

 ᐊᑭᑐᓗᐊᙱᑦᑐᖅ ᐊᓯᖏᓐᓂᑦ.  

ᓄᑖᖅ ᖁᓪᓗᕐᑑᒥᑦ ᐊᐅᓚᐅᑎᖃᕐᕕᒃ  

ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᖕᒪᑕ ᐊᖏᖅᑕᐅᔪᒪᓪᓗᑎᒃ $13.0 ᒥᓕᓐᓂᒃ ᐊᑭᑐᔪᒧᑦ 

ᐱᓕᕆᐊᖃᕈᓐᓇᐅᑎᒃᓴᒥᑦ ᐱᐊᓂᖕᓂᐊᕐᓗᒍ ᓴᓇᔭᐅᓂᖓ ᓄᑖᖅ ᐊᖓᔪᖅᑳᖃᕐᕕᒃ ᑎᑎᕋᕐᕕᐊ 

ᖃᒪᓂ'ᑐᐊᒥᑦ. ᑎᑎᕐᑕᐅᓯᒪᔪᖅ ᓇᓚᐅᖅᑖᖅᑕᐅᓯᒪᔪᑦ ᑮᓇᐅᔭᖅᑐᕈᑎᒃᓴᐃᑦ ᐋᖅᑭᒃᓯᒪᖕᒪᑕ 

ᓇᓚᐅᑦᑖᒐᓂᑦ (D-ᑭᓲᓂᖓᑕ ᓇᓚᐅᑦᑖᒐᖅ ᐋᖅᑭᑦᑎᐊᕐᓯᒪᓂᖃᖅᖢᓂ +/- 25 ᐳᓴᓐᑎᒥᑦ), ᑖᒃᑯᐊ 

ᑎᒥᐅᔪᖅ ᓇᓗᓇᐃᔭᐃᓯᒋᐊᓚᐅᙱᒻᒪᑕ ᓴᓇᒪᓂᖓᓂ ᐸᖕᓇᖕᓂᖓᓂᒡᓗ. ᑕᐃᒪᐃᓐᓂᖓᓄᑦ, 

ᓇᓚᐅᑦᑖᖅᑕᐅᓯᒪᔪᑦ ᑮᓇᐅᔭᖅᑐᕈᑎᒃᓴᐃᑦ ᐋᖅᑭᒋᐊᖅᑕᐅᔪᓐᓇᖅᑐᑦ ᐱᓕᕆᐊᑉ ᓴᓇᒪᓂᖓᓂᑦ. 

1.0 ᐱᓇᔫᑎᖓ 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ (ᐆᒻᒪᖅᑯᑎᓕᕆᔨᒃᑯᑦ) ᑐᒃᓯᕋᖅᐸᒃᐳᑦ ᒥᓂᔅᑕᒧᑦ ᑲᒪᒋᔭᓕᖕᒧᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ ᒪᓕᒃᖢᑎᒃ ᑎᑎᕋᖅᓯᒪᔪᒥᑦ 18.1 ᐆᒻᒪᖅᑯᑎᓕᕆᔨᒃᑯᑦ 

ᐱᖁᔭᖓᓂᑦ, R.S.N.W.T. 1988,c.N-2 ᐱᓕᕆᔾᔪᑎᑖᕈᒪᔾᔪᑎᒥᑦ ᐱᔾᔪᑎᓕᒃ ᓄᑖᒥᑦ 

ᐊᖓᔪᖅᑳᖃᕐᕕᖕᒥᑦ ᑎᑎᕋᕐᕕᒃᓴᒥᑦ ᖃᒪᓂ'ᑐᐊᒥᑦ. ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᖅᑐᑦ 

ᐊᖏᖅᑕᐅᖁᔨᓪᓗᑎᒃ $13.0 ᒥᓕᐊᓐᓂᒃ ᐊᑭᑐᔫᑎᓄᑦ ᐊᑭᒃᓴᓄᑦ ᐱᐊᓂᒃᑕᐅᓂᐊᕐᓗᓂ ᐅᓇ 

ᐱᓕᕆᐊᖅ. ᓇᓗᓇᐃᔭᑦᑎᐊᕐᓯᒪᔪᑦ ᐃᑲᔪᖅᑐᐃᔾᔪᑏᑦ ᑐᒃᓯᕌᖑᔪᒥᑦ ᐱᓕᕆᔾᔪᑎᒃᓴᒥᑦ ᐋᖅᑭᒃᓯᒪᔪᑦ 

ᐅᓇᓂ. 

2.0 ᐱᓕᕆᐊᖑᓯᒪᔪᑦ 

 

ᑎᒥᐅᔫᑉ ᖃᓄᐃᓕᐅᕈᑎᖏᑦ ᐱᔨᑦᑎᕋᐅᑕᐅᓲᑦ ᐊᖓᔪᖅᑳᖃᕐᕕᐊᑕ ᑎᑎᕋᕐᕕᐊᓂᑦ ᖃᒪᓂ'ᑐᐊᒥᑦ 

ᐊᑲᔪᖅᑲᐅᑎᖃᕐᕕᖕᒥᓪᓗ ᑎᑎᕋᕐᕕᐊᓂᑦ ᐃᖃᓗᖕᓂᑦ.  

 

ᖃᒪᓂ'ᑐᐊᖅ ᑎᓴᒪᒋᔭᐅᓪᓗᓂ ᐊᖏᓛᖑᔪᖅ ᓄᓇᓕᖕᓂᑦ ᓄᓇᕗᒻᒥᑦ ᐃᓄᒋᐊᖕᓂᖃᖅᖢᓂ ᒫᓂ 

2,140.1 2016−ᒥᑦ ᓇᐃᓴᐃᔾᔪᑎᕕᓃᑦ ᑕᑯᒃᓴᐅᑎᑦᑎᔪᑦ 580 ᓇᖕᒥᓂᖅ ᐃᒡᓗᖃᖅᑐᓂᑦ ᓄᓇᓕᖕᓂᑦ.2 

ᖃᒪᓂ'ᑐᐊᒥᑦ ᐃᓚᓕᐅᑎᓯᒪᔪᑦ ᓄᓇᓕᖕᓂᑦ ᒪᑭᒪᔾᔪᑎᓄᑦ ᐃᖏᕐᕋᐃᓐᓇᕈᓐᓇᖅᑐᒧᑦ ᐸᖕᓇᐅᑎᒥᑦ 

ᑎᑎᕋᕐᓯᒪᔪᑦ ᑖᒃᑯᐊ ᓄᓇᓕᖕᓂᑦ ᓇᖕᒥᓂᖁᑎᓖᑦ ᐊᐅᓚᑦᑎᕕᐅᓲᓪᓗ ᐅᑯᐊᖑᖕᒪᑕ: ᖃᒪᓂᑦᑐᐊᒥᑦ 

ᓯᓂᒃᑕᕐᕕᒃ, ᖃᒪᓂ'ᑐᐊᒥᑦ ᓴᓇᔩᑦ ᐱᖁᑎᓪᓗ, ᐃᒡᓗ ᓯᓂᒃᑕᕐᕕᒃ, ᓄᓇᒥᐅᑦ ᓯᓂᒃᑕᕐᕕᒃ, 

ᓴᓇᙳᐊᒐᐃᕐᕕᒃ, ᓂᐅᕕᖅᑎᒃᑯᑦ ᑯᐊᐸᒃᑯᓪᓗ. 2017/18 ᒪᑭᒪᔾᔪᑎᒧᑦ ᐸᖕᓇᐅᑎ 

ᑎᑎᕋᕐᓯᒪᓚᐅᖕᒥᔪᖅ ᐱᑕᖃᐅᑦᑎᐊᙱᓐᓂᖓᓂᑦ ᐊᑐᕐᑐᐊᒐᒃᓴᓂᑦ ᐃᓂᒃᓴᒥᑦ ᓄᓇᓕᖕᓂᑦ.3  

 

ᐆᒻᒪᖅᑯᑎᓕᕆᔨᒃᑯᑦ ᓇᖕᒥᓂᖁᑎᖃᙱᒻᒪᑕ ᖃᒪᓂ'ᑐᐊᒥᑦ ᐊᖓᔪᖅᑲᐅᑎᕐᕕᐅᓪᓗ ᑎᑎᕋᕐᕕᐊ 

ᐊᐅᓚᑉᐸᒃᖢᓂ ᐊᑐᕐᑐᐊᕐᑕᐅᓯᒪᔪᒥᑦ ᑎᑎᕋᕐᕕᖕᒥᑦ. ᐆᒻᒪᖅᑯᑎᓕᕆᔨᒃᑯᑦ ᒫᓐᓇ ᐊᑐᕐᑐᐊᕐᓯᒪᔪᑦ 

ᐱᖓᓱᓂᑦ ᐃᒡᓗᓂᑦ ᖃᒪᓂ'ᑐᐊᒥᑦ ᑲᑎᓕᒫᖅᖢᒋᑦ ᐃᓂᐅᔪᖅ ᒫᓃᑦᑐᖅ 9,700 ᑭᑉᐹᕆᒃᑐᑦ ᐃᓯᒐᑦ.  

 

2018−ᒧᑦ ᐊᑐᕐᑐᐊᖕᓂᖕᒧᑦ ᐊᑭᖓ ᐱᖓᓱᓄᑦ ᐃᒡᓗᕐᔪᐊᓄᑦ $0.555 ᒥᓕᐊᖑᔪᖅ. ᐅᑯᓂᖓ 

ᐃᓚᖃᖅᑐᖅ: 

                                                 
1 http://bakerlake.ca/en/baker-lake/informations/ ᐱᔭᐅᔪᖅ ᓯᑎᐱᕆ 28, 2018−ᒥᑦ. 
2 https://www12.statcan.gc.ca/census-recensement/2016/dp-

pd/prof/details/page.cfm?Lang=E&Geo1=CSD&Code1=6205023&Geo2=PR&Code2=35&Data=Count

&SearchText=Baker%20Lake&SearchType=Begins&SearchPR=01&B1=All&GeoLevel=PR&GeoCode=6

205023&TABID=1 [ᐱᔭᐅᔪᖅ ᓯᑎᐱᕆ 28, 2018]. 
3 http://toolkit.buildingnunavut.com/en/Community/Old/c9536222-1e01-4bcb-82d1-a1f700f16833 

[ᐱᔭᐅᔪᖅ ᓯᑎᐱᕆ 28, 2018]. 

http://bakerlake.ca/en/baker-lake/informations/
https://www12.statcan.gc.ca/census-recensement/2016/dp-pd/prof/details/page.cfm?Lang=E&Geo1=CSD&Code1=6205023&Geo2=PR&Code2=35&Data=Count&SearchText=Baker%20Lake&SearchType=Begins&SearchPR=01&B1=All&GeoLevel=PR&GeoCode=6205023&TABID=1
https://www12.statcan.gc.ca/census-recensement/2016/dp-pd/prof/details/page.cfm?Lang=E&Geo1=CSD&Code1=6205023&Geo2=PR&Code2=35&Data=Count&SearchText=Baker%20Lake&SearchType=Begins&SearchPR=01&B1=All&GeoLevel=PR&GeoCode=6205023&TABID=1
https://www12.statcan.gc.ca/census-recensement/2016/dp-pd/prof/details/page.cfm?Lang=E&Geo1=CSD&Code1=6205023&Geo2=PR&Code2=35&Data=Count&SearchText=Baker%20Lake&SearchType=Begins&SearchPR=01&B1=All&GeoLevel=PR&GeoCode=6205023&TABID=1
https://www12.statcan.gc.ca/census-recensement/2016/dp-pd/prof/details/page.cfm?Lang=E&Geo1=CSD&Code1=6205023&Geo2=PR&Code2=35&Data=Count&SearchText=Baker%20Lake&SearchType=Begins&SearchPR=01&B1=All&GeoLevel=PR&GeoCode=6205023&TABID=1
http://toolkit.buildingnunavut.com/en/Community/Old/c9536222-1e01-4bcb-82d1-a1f700f16833

1. ᓯᕗᓪᓕᖅ ᐃᒡᓗᕐᔪᐊᖅ (ᓇᓗᓇᐃᔭᖅᓯᒪᔪᖅ 1- QEC1; 5,134 ᑭᑉᐹᕆᒃᑐᑦ ᐃᓯᒐᑦ 

ᑎᑎᕋᕐᕕᐅᓪᓗᓂ ᐆᒻᒪᖅᑯᑎᓕᕆᔨᒃᑯᓐᓄᑦ QEC) ᐊᑐᕐᑐᐊᖅᑕᐅᔪᖅ ᓄᓇᕗᑦ ᒐᕙᒪᒃᑯᖏᓐᓂᑦ. 

ᐆᒻᒪᖅᑯᑎᓕᕆᔨᒃᑯᑦ ᐃᓂᖃᕐᑐᑦ ᖁᓛᓂᑦ, ᓄᓇᕗᑦ ᒐᕙᒪᒃᑯᖏᑦ ᐊᑖᓃᖦᖢᑎᒃ. ᓄᑖᒥᑦ 

ᐊᑐᕐᑐᐊᕈᑎᒥᑦ ᐊᑎᓕᐅᖅᓯᓚᐅᖅᑐᑦ ᐊᑐᓕᖅᖢᓂ ᓯᑎᐱᕆ 1, 2018 ᒪᕐᕉᖕᓄ−ᐊᕐᕌᒎᖕᓄᒃ 

ᒪᕐᕉᖕᓂᒃ ᐊᑕᐅᓯᖕᒧᑦ ᐊᕐᕌᒍᒧᑦ ᐅᐃᒍᓯᒪᓂᖓ ᐊᑐᐃᓐᓇᐅᓪᓗᓂ ᐃᓱᖅᓲᑕᐅᓪᓗᓂ 

ᐃᒡᓗᖃᖅᑎᒧᑦ (ᓄᓇᕗᑦ ᒐᕙᒪᒃᑯᖏᑦ). ᐃᓱᓕᑉᐸᑦ ᐊᑐᕐᑐᐊᕈᑖ (ᐊᐅᒡᒍᓯ 31, 2020) ᑖᒃᑯᐊ 

ᓄᓇᕗᑦ ᒐᕙᒪᒃᑯᖏᑦ ᐱᑖᕈᒪᔪᑦ ᑎᑎᕋᕐᕕᖕᒥᑦ ᓇᖕᒥᓂᖁᑎᒋᓕᕐᓗᓂᔾᔪᒃ ᖃᒪᓂ'ᑐᐊᒥᑦ. 

ᐆᒻᒪᖅᑯᑎᓕᕆᔨᒃᑯᑦ ᐊᕐᕌᒍᒧᑦ ᐊᑐᕐᑐᐊᖕᓂᖕᒧᑦ ᐊᑭᖓ $0.210 ᒥᓕᐊᙳᔪᖅ ᐃᓚᖃᖅᖢᓂ 

ᐊᐅᓪᓚᑦᑎᔾᔪᑎᓂᑦ ᐋᖅᑭᐅᒪᔾᔪᑎᓄᓪᓕ ᐊᑭᖏᑦ ᓇᓚᐅᑦᑖᖅᑕᐅᓯᒪᔪᑦ $0.215 ᒥᓕᐊᓐ 

ᐊᕐᕌᒍᒥᑦ [ᑖᒃᑯᐊ ᐊᐅᓚᑦᑎᔾᔪᑎᓂᑦ ᐋᖅᑭᐅᒪᔾᔪᑎᓪᓗ ᐊᑭᖏᑦ ᓇᓚᐅᑦᑖᖅᑕᐅᓯᒪᔪᑦ ᐊᕐᕌᒍᒥᑦ 

ᐊᑐᓪᓚᑦᑖᓚᐅᖅᑐᓂᑦ ᐊᑭᓕᐅᑎᓪᓚᑦᑖᖑᓚᐅᖅᑐᓂᒡᓗ ᐊᑐᕐᑐᐊᖕᓂᖕᒧᑦ ᐊᕐᕌᒍᒥᑦ 

ᐊᑭᑐᓂᕐᓴᐅᕙᒃᑐᑦ ᐊᕐᕌᓂᓂᓂᑦ ᒫᓂᐸᓗᒃ 2-3 ᐳᓴᓐᑎᒥᑦ]. 30 ᐆᒻᒪᖅᑯᑎᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᑦ ᑕᒡᕙᓃᑉᐳᑦ, ᐃᓚᐅᓪᓗᑎᒃ ᑮᓇᐅᔭᓕᕆᔨᒃᑯᑦ, ᐃᖅᑲᓇᐃᔭᖅᑐᓕᕆᔨᒃᑯᑦ 

ᐃᓚᖏᓪᓗ ᖃᕆᑕᐅᔭᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ.  

 

2. ᐊᐃᑉᐸᖓ ᐃᒡᓗᕐᔪᐊᖅ (ᓇᓗᓇᐃᔭᖅᓯᒪᔪᒥᑦ 1 - QEC2; 2,920 ᑭᑉᐹᕆᒃᑐᖅ ᐃᓯᒃᑲᑦ 

ᑎᑎᕋᕐᕕᖕᒥᑦ) ᐃᓂᒋᔭᐅᕗᖅ 12 ᐃᖅᑲᓇᐃᔭᖅᑎᓂᑦ ᐃᓚᐅᓪᓗᑎᒃ ᐊᑭᓕᕐᓱᐃᕕᐅᕙᒃᑐᓄᑦ 

ᖃᕆᑕᐅᔭᓕᕆᔨᓄᓪᓗ ᐃᖅᑲᓇᐃᔭᖅᑎᓄᑦ. 2018−ᒥᑦ ᐊᑐᕐᑐᐊᖕᓂᖕᒧᑦ ᐊᑭᖓ $0.092 

ᒥᓕᐊᙳᔪᖅ. ᐆᒻᒪᖅᑯᑎᓕᕆᔨᒃᑯᑦ ᒫᓐᓇ ᐊᑐᕐᑐᐊᕈᑖ ᐃᓱᓕᑕᐅᔪᓐᓇᖅᑐᑦ 

ᐊᑭᓖᒃᑲᓐᓂᕆᐊᖃᙱᓪᓗᑎᒃ, ᑐᓴᖅᑎᑦᑎᓯᒪᕙᒌᕐᓗᑎᒃ ᓇᖕᒥᓂᖃᖅᑎᐅᔪᒥᑦ.   

 

3. ᐱᖓᔪᖓᑦ ᐃᒡᓗᕐᔪᐊᖅ (ᓇᓗᓇᐃᔭᖅᓯᒪᔪᒥᑦ 1 - QEC3; 1,654 ᑭᑉᐹᕆᒃᑐᓂᑦ ᐃᓯᒃᑲᑦ 

ᑎᑎᕋᕐᕕᖕᒥ) ᑕᓪᓕᒪᓂᖅ ᐃᖅᑲᓇᐃᔭᖅᑎᑕᖃᖅᑐᖅ ᐃᓚᐅᓪᓗᑎᒃ ᑮᓇᐅᔾᔭᒃᓵᓕᕆᔨᒃᑯᑦ 

ᑮᓇᐅᔭᓕᕆᔨᒃᑯᓪᓗ. ᐅᓇ ᐱᖓᓱᓂᑦ−ᐃᒡᓗᕈᓯᖃᖅᖢᓂ ᐃᒡᓘᓚᐅᖅᑐᖅ 

ᑎᑎᕋᕐᕕᓕᐊᖑᓪᓗᓂ. ᐊᕐᕌᒍᓕᒫᒧᑦ ᐊᑐᕐᑐᐊᕈᑖᑕ ᐊᑭᖓ $0.038 ᒥᓕᐊᓐ. 

ᐆᒻᒪᖅᑯᑎᓕᕆᔨᒃᑯᑦᑕᐅᖅ ᐊᑐᕈᓐᓇᖕᒥᔪᑦ ᐆᒥᖓ ᐃᒡᓗᒥᑦ ᐃᖅᑲᓇᐃᔭᖅᑎᓄᑦ 

ᐃᒡᓗᖁᑕᐅᓗᓂ ᐊᓯᐊᓂᑦ ᑎᑎᕋᕐᕕᒃᓴᖅᑕᖃᓕᖅᐸᑦ.4  

 

ᐊᒻᒪᓗᑦᑕᐅᖅ ᓄᓇᕗᑦ ᒐᕙᒪᒃᑯᖏᑦᑕ ᐃᒡᓗᖁᑎᖏᑦ ᐊᑐᕐᑐᐊᒐᒃᓴᐅᔪᓐᓃᓛᖕᒪᑕ ᐊᐅᒡᒍᓯ 2020−ᒥᑦ, 

ᐊᑐᕐᑐᐊᕐᑕᐅᔪᖅ ᐅᑯᓂᖓ ᐊᑲᐅᙱᓕᐅᕈᑎᖃᖅᖢᓂ: 

 

 ᐊᑐᕐᑐᐊᕐᑕᐅᔪᖅ ᓈᒻᒪᙱᒻᒪᑦ ᐊᒥᓲᓂᖏᓐᓄᑦ ᐃᖅᑲᓇᐃᔭᖅᑎᑦ ᓄᓇᓕᖕᓂᑦ.  

 

 ᐆᒻᒪᖅᑯᑎᓕᕆᔨᒃᑯᑦ ᐊᑐᕈᓐᓇᙱᒻᒪᑕ ᑲᑎᒪᕕᖕᓂᑦ ᐃᓕᓐᓂᐊᕐᕕᒃᓴᒥᓪᓘᓐᓃᑦ. ᑲᑎᒪᕕᐊ 

ᐊᑐᐃᓐᓇᐅᔪᖅ ᓄᓇᕗᑦ ᒐᕙᒪᒃᑯᖏᑦᑕ ᐃᒡᓗᖁᑎᐊᓂᒃ ᑐᖅᓯᕋᐅᑕᐅᓗᓂ. 

ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᓂᐊᓕᕌᖓᒥᒃ ᖃᒪᓂ'ᑐᐊᒥᑦ ᐊᖏᓂᕐᓴᒥᓪᓘᓐᓃᑦ 

                                                 
4 ᐃᒡᓗᒥᑦ ᐊᑐᐃᓐᓇᖅᑕᖃᙱᑉᐸᑦ, ᐆᒻᒪᖅᑯᑎᓕᕆᔨᒃᑯᑦ ᐊᑐᕐᑐᐊᒃᑲᓐᓂᕆᐊᖃᕋᔭᖅᑐᑦ ᐃᒡᓗᕐᔪᐊᒥᑦ 

ᐃᒡᓗᒋᔭᐅᓂᐊᕐᓗᓂ.  

ᑲᑎᒪᕕᒃᓯᐅᕆᐊᖃᕌᖓᒥᒃ, ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᕆᐊᖃᖅᐸᒃᑐᑦ ᐊᑐᕈᒪᓪᓗᑎᒃ ᓄᓇᕗᑦ 

ᒐᕙᒪᒃᑯᖏᑦᑕ ᑲᑎᒪᕕᐊᓂᑦ. 

 

 ᒫᓐᓇ ᐋᖅᑭᒃᓯᒪᓂᖓ ᓈᒻᒪᒃᑐᒥᑦ, ᑲᑎᙵᔪᓂᑦ, ᐋᖅᑭᐅᒪᑦᑎᐊᖅᑐᒃᑯᑦ ᐱᓕᕆᕕᒃᓴᐅᙱᒻᒪᑦ 

ᐃᖅᑲᓇᐃᔭᖅᑏᑦ ᐱᖓᓱᓂᑦ ᐃᓂᓃᑎᓪᓗᒋᑦ.   

ᓇᓗᓇᐃᖅᓯᒪᔪᖅ 1: ᐃᒡᓗᐃᑦ ᐊᑐᕐᑐᐊᕐᑕᐅᔪᑦ ᐆᒻᒪᖅᑯᑎᓕᕆᔨᒃᑯᑦ ᐊᖓᔪᖅᑳᖃᕐᕕᐊᓄᑦ 

ᑎᑎᕋᕐᕕᖕᒥᑦ ᖃᒪᓂ'ᑐᐊᒥᑦ 

 

ᐆᒻᒪᖅᑯᑎᓕᕆᔨᒃᑯᑦ1 − ᓄᓇᕗᑦ ᒐᕙᒪᒃᑯᖏᓐᓂ ᐃᓪᓗᕐᔪᐊᖅ 

ᓇᓗᓇᐃᖅᓯᒪᔪᖅ 1: ᐃᒡᓗᐃᑦ ᐊᑐᕐᑐᐊᕐᑕᐅᔪᑦ ᐆᒻᒪᖅᑯᑎᓕᕆᔨᒃᑯᑦ ᐊᖓᔪᖅᑳᖃᕐᕕᐊᓄᑦ 

ᑎᑎᕋᕐᕕᖕᒥᑦ ᖃᒪᓂ'ᑐᐊᒥᑦ (ᑲᔪᓯᔪᖅ) 

 

ᐆᒻᒪᖅᑯᑎᓕᕆᔨᒃᑯᑦ2 – ᐊᑭᓕᕐᓱᐃᔪᓕᕆᔨ / ᖃᕆᑕᐅᔭᖃᕐᕕᒃ 

 
 

ᐆᒻᒪᖅᑯᑎᓕᕿᔨᒃᑯᑦ3 – ᑮᓇᐅᔾᔭᒃᓵᓕᕆᔨᒃᑯᑦ / ᓇᐃᓴᐃᔨᒃᑯᕕᒃ 

3.0 ᕿᒥᕐᕈᔭᐅᓂᖏᑦ ᐱᓕᕆᐊᒃᓴᑦ ᐊᔾᔨᒌᙱᑦᑐᑦ 

 

ᐆᒻᒪᖅᑯᑎᓕᕆᔨᒃᑯᑦ ᖃᐅᔨᒪᔪᖅ ᐊᑐᕆᐊᖃᖕᓂᖏᓐᓂᑦ ᐊᑯᓂᐅᔪᒨᖓᔪᒥᑦ ᓯᕗᓪᓕᐅᔾᔨᓗᑎᒃ 

ᐊᖏᓛᒥᒡᓗ ᐊᑑᑎᖃᑦᑎᐊᕐᓗᑎᒃ ᐊᑭᑐᔫᑎᓄᑦ ᐊᑦᑕᖕᓇᙱᑦᑐᒃᑯᑦ ᓈᒻᒪᒃᑐᒃᑯᓪᓗ 

ᐃᖅᑲᓇᐃᔭᕐᕕᖃᖁᓪᓗᒋᑦ ᐃᖅᑲᓇᐃᔭᖅᑎᖁᑎᖏᑦ.  

 

ᐊᑐᕐᑐᐊᕈᑖ ᓄᓇᕗᑦ ᒐᕙᒪᒃᑯᖏᑦᑕ ᐃᒡᓗᖁᑖᓂ ᐊᑐᐃᓐᓇᐅᔪᓐᓃᓛᖕᓂᖓᓂ ᐊᐅᒡᒍᓯ 2020 

ᑭᖑᓂᐊᓂᑦ, ᐊᑐᐃᓐᓇᐅᙱᓚᖅ “ᖃᓄᐃᓕᐅᙱᓪᓗᑎᒃ” ᐱᔭᒃᓴᒥᑦ.  ᐆᒻᒪᖅᑯᑎᓕᕆᔨᒃᑯᑦ 

ᐃᓂᖃᕆᐊᖃᖅᐳᑦ ᐊᖓᔪᖅᑳᖃᕐᕕᖕᒥᑦ ᑎᑎᕋᕐᕕᖕᒥᑦ ᐃᖅᑲᓇᐃᔭᖅᑎᖏᓐᓄᑦ 

ᐊᐅᓚᑦᑎᐊᖕᓂᐊᕐᓗᓂᔾᔪᒃ ᑎᒥᐅᔪᖅ.  

 

ᐆᒻᒪᖅᑯᑎᓕᕆᔨᒃᑯᑦ ᕿᒥᕐᕈᓚᐅᖅᑐᑦ ᐅᑯᓂᖓ ᐊᑐᐃᓐᓇᖕᓂᑦ ᐋᖅᑭᒋᐊᕈᑎᒃᓴᒥᑦ 

ᐊᑲᐅᙱᓕᐅᕈᑎᔪᓂᑦ: 

 

ᐊᑐᖅᑕᐅᔪᓐᓇᖅᑐᖅ 1 – ᐊᑯᓂᐅᔪᒧᑦ ᐊᑐᕐᑐᐊᕈᑎᑖᕐᓗᑎᒃ ᐊᓯᖏᓐᓂᑦ ᐃᒡᓗᕐᔪᐊᓂᑦ ᖃᒪᓂ'ᑐᐊᒥᑦ 

 

ᐆᒻᒪᖅᑯᑎᓕᕆᔨᒃᑯᑦ ᕿᒥᕐᕈᓚᐅᖕᒪᔾᔪᒃ ᑖᓐᓇ ᐊᑐᕐᑕᐅᔪᓐᓇᖅᑐᖅ ᐊᑐᕐᑐᐊᕐᓗᑎᒃ ᐊᓯᐊᓂᒃ 

ᐃᒡᓗᕐᔪᐊᒥᑦ ᐃᓇᖏᐅᑎᓗᓂ ᓄᓇᕗᑦ ᒐᕙᒪᒃᑯᖏᑦᑕ ᐃᒡᓗᖁᑖᓂᑦ. ᖃᐅᔨᓴᕈᑎᕕᓃᑦ: 

 

 ᐊᖏᔪᓂᑦ ᐃᒡᓗᓂᑦ ᐊᑐᐃᓐᓇᖅᑕᖃᙱᒻᒪ ᐊᑐᕐᑐᐊᒐᒃᓴᓂᑦ ᖃᒪᓂ'ᑐᐊᒥᑦ 

ᐃᓂᒋᔭᐅᓇᔭᖅᑐᒥᑦ ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᑎᓕᒫᖏᓐᓄᑦ ᐊᐅᓚᑦᑐᐃᑦ ᐃᓂᒥᑦ 

ᐊᑐᕐᑐᐊᕐᑕᒥᑦ ᓄᓇᕗᑦ ᒐᕙᒪᒃᑯᖏᓐᓂᑦ.  

 

 ᐊᑐᕐᑐᐊᕐᓂᖅ ᐊᒥᓱᐊᕐᔪᖕᓂᑦ ᒥᑭᔪᓂᑦ ᐃᒡᓗᓂᑦ ᐊᔪᕐᓇᖕᒪᑦ. ᐊᑐᐃᓐᓇᖕᓂᑦ ᐃᒡᓗᕐᔪᐊᓂᑦ 

ᖃᒪᓂ'ᑐᐊᒥᑦ ᐊᒥᓲᙱᑦᑐᒻᒪᕆᐅᖕᒪᑕ ᐅᖓᓯᒌᒃᑎᓪᓗᒋᓪᓗ ᐃᖅᑲᓇᐃᔭᖅᑎᑦ ᐊᒥᓱᓄᑦ 

ᐃᒡᓗᓄᑦ ᐊᒃᓱᕈᖕᓇᐅᑕᐅᕙᒃᐳᖅ ᐃᖅᑲᓇᐃᔭᖅᑎᓄᑦ, ᐱᓕᕆᑦᑎᐊᕈᓐᓃᖅᐸᒃᖢᑎᒃ 

ᐊᑦᑕᖕᓇᕐᓂᖅᓴᒦᓕᖅᐸᒃᖢᑎᒡᓗ ᐅᑭᐅᒃᑯᑦ. 

 

ᖁᓛᓃᑦᑐᑦ ᐃᓱᒪᒋᓪᓗᒋᑦ, ᐆᒻᒪᖅᑯᑎᓕᕆᔨᒃᑯᑦ ᐃᓱᒪᓚᐅᖅᑐᑦ ᑖᓐᓇ ᐊᑐᕐᑕᐅᔪᓐᓇᖅᑐᖅ 1 

ᐱᔭᒃᓴᐅᙱᒻᒪᑦ. 

 

ᐊᑐᖅᑕᐅᔪᓐᓇᖅᑐᖅ 2 – ᓂᐅᕕᕐᓗᒍ ᐃᒡᓗ ᓯᓂᒃᑕᕐᕕᒃ ᓄᑖᙳᕆᐊᕐᓗᒍ ᑎᑎᕋᕐᕕᓕᐊᖑᓗᓂ  

 

ᐅᓇ ᐊᑐᒐᒃᓴᖅ ᐃᓚᖃᖅᑐᑦ ᓂᐅᕕᕐᓗᓂ ᓄᑖᙳᖅᑎᕆᓗᓂᓗ ᐃᒡᓗ ᓯᓂᒃᑕᕐᕕᖕᒥᑦ 

ᑎᑎᕋᕐᕕᓕᐊᖑᓗᓂ.  

 

ᐃᒡᓗ ᓯᓂᒃᑕᕐᕕᒃ ᐃᒡᓗᕐᔪᐊᑐᐊᑦᑎᐊᖑᔪᖅ ᓂᐅᕕᐊᒃᓴᐅᓪᓗᓂ ᖃᒪᓂ'ᑐᐊᒥᑦ ᐊᖏᓪᓗᓂ 

ᐃᓂᒋᔭᐅᔭᕆᐊᒃᓴᖅ ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖁᑎᖏᓐᓄᑦ. ᐃᒡᓗ ᓴᓇᔭᐅᓚᐅᖅᓯᒪᔪᖅ 

1976−ᒥᑦ ᓄᑖᙳᕆᐊᖅᑕᐅᓚᐅᖅᓯᒪᓪᓗᓂᓗ 1997−ᒥᑦ.  

ᓄᑖᖅ ᖃᒪᓂ'ᑐᐊᒥᑦ ᐊᖓᔪᖅᑳᖃᕐᕕᖕᒥᑦ ᑎᑎᕋᕐᕕᒃᓴᖅ 8 

 

ᐆᒻᒪᖅᑯᑎᓕᕆᔨᒃᑯᑦ ᐊᑐᓚᐅᖅᑐᑦ ᓴᓇᐅᒐᓄᑦ ᓇᖕᒥᓂᖃᖅᑎᐅᔪᓂᑦ ᕿᒥᕐᕈᔭᖅᑐᖅᖢᓂ ᐃᒡᓗᒥᑦ. 

ᖃᐅᔨᓴᕈᑕᐅᓚᐅᖅᑐᓂᑦ ᐅᑯᐊ ᑎᑎᕋᖅᑕᐅᓚᐅᖅᑐᑦ:  

 

 ᐃᒡᓗᕐᔪᐊᖅ ᓴᓇᓯᒪᔪᖅ ᓯᓂᒃᑕᕐᕕᐅᓂᐊᕐᓗᓂ ᑎᑎᕋᕐᕕᓕᐊᖑᓯᒪᙱᑦᑐᖅ. ᑕᐃᒪᐃᓐᓂᖓᓄᑦ 

ᐊᓯᔾᔨᕐᔪᐊᕆᐊᖃᕋᔭᖅᑐᖅ ᑎᑎᕋᕐᕕᓕᐊᕆᓇᓱᒡᓗᒍ. 

 

 ᒪᓕᒃᖢᑎᒃ ᖃᐅᔨᓴᕈᑎᕕᓂᖕᓂᑦ ᐃᓗᐊᓂᑦ, ᐃᓚᒃᓴᖅ ᐊᑐᕐᑕᐅᔪᑦ ᓄᑕᙱᓐᓂᖏᓪᓗ 

ᐃᓚᒃᓴᐃᑦ, ᐃᒡᓕᓕᒫᖓ ᐃᒡᓗᕐᔪᐊᑉ ᓱᕋᒃᑎᑦᑕᐅᔭᕆᐊᖃᕋᔭᖅᑐᖅ ᐆᒻᒪᖅᑯᑎᓕᕆᔨᒃᑯᑦ 

ᓂᐅᕕᕋᔭᖕᓂᕈᓂᔾᔪᒃ ᐱᖁᑎᖓ ᐊᑐᕐᑕᐅᓂᐊᕐᓗᓂ ᑎᑎᕋᕐᕕᒃᑐᑦ. 

 

 ᒪᓕᒃᖢᑎᒃ ᖃᐅᔨᓴᕈᑎᕕᓂᖕᓂᑦ ᓯᓚᑖᓂᑦ ᐃᒡᓗᕐᔪᐊᑉ ᓄᑕᐅᙱᓐᓂᖓᓗ, ᐃᒡᓗᕐᔪᐊᑉ ᖄᖓ 

ᓱᕋᒃᑎᒃᑕᐅᔭᕆᐊᖃᕋᔭᖅᑐᑦ ᓴᓇᔭᐅᒃᑲᓐᓂᕐᓗᓂᓗ ᓈᒻᒪᒃᓯᓕᖅᑕᐅᓂᐊᕐᓗᓂ 

ᓂᓪᓚᔾᔭᐃᒃᑯᑖᓂ, ᐅᓗᕆᐊᓇᖅᑐᓂᒡᓗ ᐱᖁᑎᓯᐊᖅᐸᑕ, ᐋᖅᑭᒋᐊᖅᑕᐅᔭᕆᐊᖃᕋᔭᖅᑐᖅ.  

 

 ᐃᒐᓛᓕᒫᖏᑦ ᐊᓯᔾᔨᖅᑕᐅᓪᓗᐊᖅᑐᑦ ᐃᓚᖏᓪᓗ ᕿᔪᐊᕐᔪᖓ ᐊᑖᓂ ᑕᑯᔭᑦ ᐅᖁᓕᖅᖢᑎᒃ 

ᐊᑖᑕᓗ ᑐᓄᐊᓂ ᐃᒡᓗᕐᔪᐊᑉ ᐃᒫᓃᑦᑐᑦ ᓄᓇᒦᓗᐊᖅᑐᓪᓘᓐᓃᑦ 

ᖃᐅᔨᓴᖅᑕᐅᔪᓐᓇᓚᐅᙱᓚᑦ.  

 

ᒪᓕᒃᖢᒍ ᕿᒥᕐᕈᔭᑦ, ᐊᑐᕐᑕᐅᓇᔭᖕᓂᖓᓗ, ᓄᑕᐅᙱᓐᓂᖓ ᐃᒡᓗᕐᔪᐊᑉ ᖃᓄᐃᓕᖓᓂᖓᓗ ᒫᓐᓇ 

ᐆᒻᒪᖅᑯᑎᓕᕆᔨᒃᑯᑦ ᐃᓱᒪᓚᐅᖅᑐᑦ ᑖᓐᓇ ᐊᑐᖅᑕᐅᔪᓐᓇᖅᑐᖅ 2 ᐱᔭᒃᓴᐅᓇᔭᙱᑦᑐᖅ.  

 

ᐊᑐᖅᑕᐅᔪᓐᓇᖅᑐᖅ 3 – ᓴᓇᓗᑎᒃ ᓄᑖᒥᑦ ᐊᖓᔪᖅᑳᖃᕐᕕᖕᒥᑦ ᑎᑎᕋᕐᕕᖕᒥᑦ 

 

ᐊᑐᕐᑕᐅᔪᓐᓇᖅᑐᖅ 3 ᓴᓇᔭᕆᐊᖃᕋᔭᖅᐳᑦ ᓄᑖᒥᑦ ᐊᖓᔪᖅᑳᖃᕐᕕᖕᒥᑦ ᑎᑎᕋᕐᕕᒃᓴᒥᑦ 

ᐋᖅᑭᐅᑎᓇᔭᖅᑐᑦ ᐊᑲᐅᙱᓕᐅᕈᑕᐅᔪᓂᑦ ᑐᕌᖓᔪᑦ ᑎᑎᕋᕐᕕᒃᓴᑭᓐᓂᖕᒧᑦ ᓴᖅᑭᑎᓗᑎᒡᓗ 

ᓈᒻᒪᒃᑐᒥᑦ, ᑲᑎᙵᔪᓂᑦ ᐋᖅᑭᐅᒪᑦᑎᐊᖅᑐᒥᑦ ᓴᓇᕝᕕᖕᒥᑦ. 

 

ᐆᒻᒪᖅᑯᑎᓕᕆᔨᒃᑯᑦ ᕿᒥᕐᕈᓚᐅᖅᑐᑦ ᒪᕐᕉᖕᓂᒃ ᐃᓂᒃᓴᐅᔪᓐᓇᕋᔭᖅᑐᓂᑦ ᓄᑖᒥ ᐃᒡᓗᕐᔪᐊᒥᑦ: a) 

ᓴᓇᓗᑎᒃ ᓄᑖᒥᑦ ᑎᑎᕋᕐᕕᒃᓴᒥᑦ ᑐᓄᐊᓂᑦ ᐆᒻᒪᖅᑯᑎᓕᕆᔨᒃᑯᑦ ᐊᐅᓚᐅᑎᖃᕐᕕᐊᓂᑦ, ᐃᓂᖃᖅᑐᖅ 

ᐃᒡᓗᕐᔪᐊᑉ ᐃᓂᐊᓂᑦ; ᐅᕝᕙᓘᓐᓃᑦ b) ᐃᓂᒋᔭᐅᙱᑦᑐᒥᑦ ᓴᓂᐊᓂᑦ ᓄᓇᕗᑦ ᒐᕙᒪᒃᑯᖏᑦᑕ 

ᑎᑎᕋᕐᕕᐊᓂᑦ ᐆᒻᒪᖅᑯᑎᓕᕆᔨᒃᑯᑦ ᖁᓛᓃᖦᖢᑎᒃ (ᖃᐃᖅᑐᑦ ᐃᒡᓗ).  

 

ᐆᒻᒪᖅᑯᑎᓕᕆᔨᒃᑯᑦ ᐃᓱᒪᓚᐅᖅᑐᑦ ᓴᓇᓗᑎᒃ ᓄᑖᒥᑦ ᑎᑎᕋᕐᕕᒃᓴᒥᑦ ᖃᓂᒋᔮᓂᑦ ᖃᐃᖅᑐᖅ ᐃᒡᓘᑉ 

ᓂᕈᐊᕆᔭᐅᓛᖑᓪᓗᓂ ᐅᑯᓂᖓ ᐱᔾᔪᑎᖃᖅᖢᑎᒃ:  

 

 ᐱᓕᕆᕝᕕᖕᓃᒻᒪᑦ; 

 

 ᐊᐅᓚᐅᑎᖃᕐᕕᒃ ᐃᓂᖃᖕᒪᑦ ᐊᐱᒃᑳᓗᖕᒥᑦ ᐊᑲᐅᙱᓕᐅᕈᑎᓇᔭᖅᖢᓂᓗ 

ᐃᖅᑲᓇᐃᔭᖃᑎᓄᑦ ᐅᓗᕆᐊᓇᙱᑦᑐᒃᑯᑦ ᓄᓇᓯᐅᑎᖃᕐᕕᖕᒧᐊᕆᐊᖓᓂ ᐃᒡᓗᒧᓪᓗ. 

 ᐊᐅᓚᐅᑎᖃᕐᕕᒃ ᐅᖅᑰᓴᐃᔪᓐᓇᖅᑐᖅ ᐊᑐᕐᑕᐅᒃᑲᓐᓂᕈᓐᓇᖅᑐᓂᑦ 

ᒥᑭᒡᓕᕚᓪᓕᕈᑕᐅᓇᔭᖅᖢᓂ ᐃᒡᓗᕐᔪᐊᑉ ᐊᕐᕌᒍᓕᒫᒧᑦ ᐊᐅᓚᔾᔪᑎᓄᑦ ᐊᑭᖏᓐᓂᑦ 

ᐆᒻᒪᖅᑯᑎᓕᕆᔨᒃᑯᓪᓗ ᐱᕕᖃᕈᓐᓇᕋᔭᖅᖢᑎᒃ ᐅᐃᒍᓯᒋᐊᖓᓂᑦ ᐃᒡᓗᕐᔪᐊᓂᑦ ᖃᓂᒋᔮᓂᑦ. 

 

ᐆᒻᒪᖅᑯᑎᓕᕆᔨᒃᑯᑦᑕᐅᖅ ᑐᓴᕋᓱᓚᐅᖕᒪᑕ ᕼᐋᒻᒪᑦᑯᓐᓂᑦ ᖃᒪᓂ'ᑐᐊᒥᑦ ᐱᔾᔪᑎᒋᓪᓗᒍ ᑎᑎᕋᕐᕕᒃᓴᐃᑦ 

ᐊᑐᕐᑕᐅᔪᓐᓇᕋᔭᖅᑐᓂᑦ ᑖᒃᑯᐊᓗ ᕼᐋᒻᓚᑦᑯᑦ ᐃᑲᔪᖅᑐᐃᓪᓗᑎᒃ ᓴᓇᒍᑎᒃ ᑎᑎᕋᕐᕕᒃᓴᖓ 

ᖃᓂᒋᔭᖓᓂᑦ ᖃᐃᖅᑐᖅ ᐃᒡᓘᑉ. 

 

ᐆᒻᒪᖅᑯᑎᓕᕆᔨᒃᑯᑦ ᑳᓐᑐᕌᒃᑖᖅᑎᑦᑎᓚᐅᖅᑐᑦ ᐋᑯᑕᒃ ᓴᓇᒪᔪᓕᕆᔨᓂᑦ ᐱᐊᓂᒃᓯᓂᐊᕐᓗᑎᒃ 

ᐃᒡᓗᕐᔪᐊᑉ ᓴᓇᒪᓂᖓᓂ ᖃᐅᔨᓇᓱᒡᓗᑎᒡᓗ ᐊᖏᓂᖓᓂ ᐃᓂᒋᔭᐅᔭᕆᐊᓖᓪᓗ ᓄᑖᒧᑦ 

ᑎᑎᕋᕐᕕᒃᓴᒧᑦ. ᒪᓕᒃᖢᒋᑦ ᖃᐅᔨᓴᕈᑏᑦ, ᐃᒡᓘᑉ ᐊᖏᓂᕆᓪᓗᐊᖅᑕᖓᒎᖅ 13,000 ᑭᑉᐹᕆᒃᑐᑦ 

ᐃᓯᒐᑦ ᒪᓕᖕᓂᐊᕐᓗᑎᒃ ᓄᓇᕗᑦ ᒐᕙᒪᒃᑯᑦ ᐃᓐᓄᒃᑕᐅᓯᒪᓂᖕᒧᑦ ᐱᐅᓯᖏᓐᓂᑦ, ᐃᖅᑲᓇᐃᔭᖅᑎᓄᑦ 

ᐱᕕᖃᕐᓗᓂ ᐊᒥᓱᕈᕆᐊᖕᓂᖕᒧᑦ, ᐱᐅᓯᕚᓪᓕᕐᓗᓂ ᑲᑎᒪᕕᐊ ᑎᑎᕋᕐᕕᒃᓴᒃᑲᓐᓃᓪᓗ ᐳᓛᖅᑐᓄᑦ, 

ᑮᓇᐅᔭᓕᕆᔨᓄᑦ, ᐃᖅᑲᓇᔭᖅᑎᐅᑲᐃᓐᓇᖅᑐᓄᓪᓗ.  

 

ᑮᓇᐅᔭᑦ ᐊᑐᕐᑐᒃᓴᖅ ᐊᑐᖅᑕᐅᔪᓐᓇᖅᑐᒧᑦ 3−ᒧᑦ $13.0 ᒥᓕᐊᙳᕗᖅ.  

ᐊᕐᕌᒍᓕᐊᖑᓪᓗᓂ ᐊᑭᖓ ᐊᑐᖅᑕᐅᔪᓐᓇᖅᑐᒧᑦ 3 ᐊᑯᓂ ᐊᑐᕈᓐᓇᕐᓗᓂ ᐃᒡᓗᕐᔪᐊᖅ (ᐊᕐᕌᒍᓄᑦ 

45−ᓄᑦ) ᓇᓚᐅᑦᑖᖅᑕᐅᓯᒪᔪᖅ $1.030 ᒥᓕᐊᓐᒥᒃ ᐋᖅᑭᒃᓱᖅᑕᐅᓯᒪᓪᓗᓂ ᐃᒫᒃ: 

 

 ᐊᕐᕌᒍᓕᐊᖑᓪᓗᓂ ᐊᑭᑐᔫᑎᓄᑦ ᐊᑭᖏᑦ $0.770 ᒥᓕᐊᓐ. 

  

 ᐊᕐᕌᒍᓕᒫᒧᑦ ᐊᐅᓚᔾᔪᑎᓄᑦ ᐊᒻᒪᓗ ᐋᖅᑭᐅᒪᐃᓐᓇᕈᑎᓄᑦ $0.260 ᒥᓕᐊᓐ.  

 

ᐊᕐᕌᒍᓕᐊᖑᓪᓗᓂ ᐊᑭᖓ ᓯᕗᙵᓂᐅᕗᖅ ᐊᐅᓚᔾᔪᑎᓄᑦ ᐊᑭᖏᓐᓂᑦ ᐊᑐᓗᐊᙱᓐᓂᕐᓴᐃᑦ 

ᓄᖅᑲᖅᑎᑕᐅᓂᖓᓄᑦ ᐊᑐᕐᑐᐊᖕᓂᖕᒧᑦ ᐊᑭᓕᐅᑏᑦ ᐊᑐᕐᑐᐊᕐᑕᒧᑦ ᑎᑎᕋᕐᕕᖕᒥᑦ. 

 

ᐊᑐᕐᑕᐅᔪᓐᓇᖅᑐᖅ 4 – ᓄᑖᒥᑦ ᐃᒡᓗᕐᔪᐊᒥᑦ ᐱᖓᔪᖓᓐᓂᖔᖅᑐᓂᑦ ᐊᑐᕐᑐᐊᕐᑕᐅᓗᓂ 

ᐆᒻᒪᖅᑯᑎᓕᕆᔨᒃᑯᓐᓄᑦ 

 

ᐊᑐᕐᑕᐅᔪᓐᓇᖅᑐᖅ 4 ᐃᓚᖃᖅᑐᖅ ᓴᖅᑭᑦᑎᓗᓂ ᐊᑭᑦᑐᕋᐅᑎᔨᒃᓴᓂᑦ ᑐᒃᓯᕋᖅᑐᖅ ᐱᕈᖅᓴᐃᔨᓂᑦ 

ᓴᓇᓂᐊᕐᓗᑎᒃ ᓄᑖᒥᑦ ᐃᒡᓗᕐᔪᐊᒥᑦ ᐊᔾᔨᐸᓗᐊᓂᑦ ᐊᑐᖅᑕᐅᔪᓐᓇᖅᑐᒥᑦ 3 

ᐊᑐᕐᑐᐊᕐᑎᑦᑎᔪᓐᓇᕐᓗᑎᒃ ᐆᒻᒪᖅᑯᑎᓕᕆᔨᒃᑯᑦ. ᐅᕙᓂ ᐊᑐᕐᑕᐅᔪᓐᓇᖅᑐᒥᑦ ᓄᑖᒥᑦ ᐃᒡᓗᕐᔪᐊᒥᑦ 

ᓴᓇᓇᔭᖅᑐᑦ, ᓇᖕᒥᓂᖁᑎᒋᓗᓂᔾᔪᒃ ᐊᐅᓚᑕᐅᓗᓂᓗ ᐱᖓᔪᖓᓐᓂᙶᖅᑐᓂᑦ. ᐆᒻᒪᖅᑯᑎᓕᕆᔨᒃᑯᑦ 

ᐊᑐᕐᑐᐊᕐᑎᑦᑎᓇᔭᖅᑐᑦ ᐃᒡᓗᕐᔪᐊᒥᑦ.  

 

ᐊᔾᔨᐸᓗᐊ ᐊᑐᕐᑕᐅᔪᓐᓇᖅᑐᒥᑦ 3, ᐅᓇ ᐊᑐᖅᑕᐅᔪᓐᓇᖅᑐᑦ ᐋᖅᑭᒍᑕᐅᓇᔭᖅᑐᖅ 

ᐊᑲᐅᙱᓕᐅᕈᑕᐅᔪᓂᑦ ᑎᑎᕋᕐᕕᑭᒃᓴᖕᓂᖕᒧᑦ, ᓴᖅᑭᑎᓗᑎᒡᓗ ᓈᒻᒪᒃᑐᒥᑦ, ᑲᑎᙵᔪᓂᑦ 

ᐋᖅᑭᐅᒪᑦᑎᐊᖅᑐᒥᑦ ᓴᓇᕝᕕᖕᒥᑦ. ᑭᓯᐊᓂᓕ, ᐅᓇ ᐊᑐᕐᑕᐅᔪᓐᓇᖅᑐᖅ ᐅᑯᓂᖓ 

ᓈᒻᒪᙱᓕᐅᕈᑎᖃᖅᐳᑦ ᑕᑯᓪᓗᒍ ᐊᑐᖅᑕᐅᔪᓐᓇᖅᑐᖅ 3: 

 

 ᐊᕐᕌᒍᒧᑦ ᐊᑐᕐᑐᐊᖕᓂᖕᒧᑦ ᐊᑭᐊ ᐱᐊᓂᒃᑕᐅᓇᔭᙱᑦᑐᖅ ᑭᓯᐊᓂ ᓴᓇᔭᐅᕌᓂᑦᑎᐊᖅᐸᑦ 

ᐃᒡᓗᕐᔪᐊᕐᓗ ᐊᑐᓕᕐᓗᓂ.  

 

 ᓴᓇᒪᓂᖓ ᐃᒡᓘᑉ ᓂᕈᐊᖅᑕᐅᓇᔭᖅᑐᖅ ᐱᕈᖅᓴᐃᓇᓱᐊᖅᑎᒧᑦ ᓈᒻᒪᒐᔭᙱᑦᑐᖅ 

ᐆᒻᒪᖅᑯᑎᓕᕆᔨᒃᑯᑦ ᐱᔭᕆᐊᓕᖏᓐᓂᑦ. 

 

 ᓴᓇᔭᐅᕝᕕᒃᓴᖏᑦ ᐋᖅᑭᒃᓱᖅᑕᐅᓇᔭᖅᑐᑦ ᐱᕈᖅᓴᐃᓇᓱᐊᖅᑎᒧᑦ.  

 

 ᐆᒻᒪᖅᑯᑎᓕᕆᔨᒃᑯᑦ ᐱᓇᔭᖅᑐᑦ ᐊᑯᓂᐅᔪᒧᑦ ᐊᑐᕐᑐᐊᖕᓂᖕᒥᑦ, ᑭᓯᐊᓂᓕ, ᐊᑦᑕᖕᓇᕈᑏᑦ 

ᑐᕌᖓᒧᑦ ᐃᓱᓕᑕᐅᓂᖓᓄᑦ ᐊᑐᕐᑐᐊᕈᒻᒥᑦ ᐊᑕᓇᔭᖅᐳᖅ ᐆᒻᒪᖅᑯᑎᓕᕆᔨᒃᑯᓐᓂᓪᓗ 

ᐊᓯᔾᔨᖅᐹᓪᓕᖏᓪᓗᑎᒃ ᐅᓪᓗᒥᑐᑦ (ᐊᑐᕐᑐᐊᒐᒃᓴᖅᓯᐅᒃᑲᓐᓂᓕᕐᓗᑎᒃ). 

 

 ᐆᒻᒪᖅᑯᑎᓕᕆᔨᒃᑯᑦ ᐋᔩᒃᑲᓐᓂᕆᐊᖃᕋᔭᖅᑐᑦ ᐊᑐᕐᑐᐊᖕᓂᖕᒧᑦ ᐃᓗᓕᖏᓐᓂᑦ ᓯᕗᓪᓕᖅᐹᖅ 

ᐊᑐᕐᑐᐊᕈᑎ ᐃᓱᓕᑉᐸᑦ ᓇᖕᒥᓂᖃᖅᑎᐅᔪᕐᓗ ᐊᑲᕐᕉᑎᖃᐅᒃᑲᓐᓂᓕᕋᔭᖅᑐᖅ ᐃᓱᒪᒋᓪᓗᒋᑦ 

ᐆᒻᒪᖅᑯᑎᓕᕆᔨᒃᑯᑦ ᐊᓯᖅᑯᕝᕕᖃᕋᔭᙱᒻᒪᑕ ᐊᑐᕐᑐᐊᕐᓗᑎᒃ ᐃᒡᓗᕐᔪᐊᒥᑦ ᒪᓕᒃᓗᑎᒃ 

ᖃᓄᐃᓕᖓᓂᖓᓂ ᐊᑭᖓᓗ ᑐᒃᓯᕌᖑᓗᓂ ᐃᒡᓗᖃᖅᑎᐅᔪᒧᑦ. 

ᐊᕐᕌᒍᓕᐊᖑᓪᓗᓂ ᐊᑭᖓ ᐊᑐᕐᑕᐅᔪᓐᓇᖅᑐᒥᑦ 4 ᓇᓚᐅᑦᑖᖅᑕᐅᓯᒪᔪᖅ $1.240 ᒥᓕᐊᓐ 

ᐋᖅᑭᓱᖅᓯᒪᓪᓗᓂᓗ ᐃᒫᒃ: 

 

 ᐊᕐᕌᒍᒧᑦ ᐊᑐᕐᑐᐊᕐᓂᖕᒧᑦ ᐊᑭᐊ $1.076 ᒥᓕᐊᓐ, ᒪᓕᒃᖢᑎᒃ ᓄᓇᕗᑦ ᒐᕙᒪᒃᑯᖏᑦᑕ 

ᐊᑐᕐᑐᐊᖕᓂᖕᒧᑦ ᐊᑭᖏᑦ $83/ᑭᑉᐹᕆᒃᑐᖅ ᐃᓯᒐᒃ ᐊᖏᓂᖓᓗ ᓄᑖᑉ ᑎᑎᕋᕐᕕᐅᑉ 

(13,000 ᑭᑉᐹᕆᒃᑐᑦ ᐃᓯᒐᑦ). ᐅᓇ ᐊᑭ ᓇᓚᐅᑦᑖᒐᑦ ᓯᕗᓂᑦᑎᓐᓂᑦ ᐊᑐᕐᑐᐊᖕᓂᖕᒧᑦ ᐊᑭᖏᑦ 

ᐊᑭᑦᑐᕆᐊᓚᐅᖅᑳᕋᑎᒃ. 

 

 ᐊᕐᕌᒍᓕᐊᖑᓪᓗᓂ ᐊᑭᑐᔫᑎᓄᑦ ᐱᐅᓯᒋᐊᕈᑎᑦ ᐊᑭᖏᑦ $0.164 ᒥᓕᐊᓐ.  

 

ᐃᓱᒪᒋᔭᐃᓐᓇᕆᓪᓗᒋᑦ ᐊᑐᕐᑕᐅᔪᓐᓇᖅᑐᓕᒫᑦ ᐊᑐᐃᓐᓇᐅᔪᑦ ᐅᓪᓗᒥ, ᐊᑐᕐᑕᐅᔪᓐᓇᖅᑐᖅ 3 

ᓂᕈᐊᒐᕆᓛᖑᔪᖅ ᐊᑭᑭᓛᖑᓪᓗᓂᓗ ᐆᒻᒪᖅᑯᑎᓕᕆᔨᒃᑯᓐᓄᑦ.  

4.0 ᐊᒃᑐᐃᓂᖃᕋᔭᖕᓂᖓ ᐱᓕᕆᐊᑉ ᐊᑭᓕᕐᓱᐃᕙᒃᑐᓄᑦ 

 

ᐆᒻᒪᖅᑯᑎᓕᕆᔨᒃᑯᑦ ᖃᐅᔨᓴᓚᐅᖕᒪᑕ ᐊᒃᑐᐃᓂᐅᓇᔭᖅᑐᓂᑦ ᐱᓕᕆᐊᑉ ᐊᑭᓕᕐᓱᐃᕙᒃᑐᓄᑦ. 

ᐱᓕᕆᐊᒃᓴᖅ ᐊᒃᑐᐃᓂᖃᔾᔮᙱᑦᑐᖅ ᐊᑭᒋᔭᓂᑦ ᑭᓯᐊᓂ ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᓯᕗᓪᓕᖕᒥᑦ 

ᐊᑭᒃᓴᓄᑦ ᑐᒃᓯᕋᓚᐅᕐᓗᑎᒃ ᑭᖑᓂᐊᓂᑦ ᐱᓕᕆᐊᒃᓴᐅᑉ ᐊᑐᓕᖅᑎᓪᓗᒍ.  

 

ᖃᐅᔨᒪᔭᐅᔭᕆᐊᓕᒃ ᑖᓐᓇ ᓄᑖᖅ ᐊᖓᔪᖅᑳᖃᕐᕕᒃᓴᖅ ᑎᑎᕋᕐᕕᒃ ᐃᓱᒪᒋᔭᐅᓇᔭᖕᒪᑦ 

ᐊᑭᖃᖕᓂᖓᓂ ᑲᑐᔾᔭᐅᓇᔭᖅᑐᖅ ᓄᓇᓕᓕᒫᓂᑦ. ᓴᓇᓯᒪᔪᖅ 1 ᓇᐃᓈᕆᓯᒪᔪᖅ 

ᐋᖅᑭᒃᓱᖅᑕᐅᓂᖓᓂ ᓇᓚᐅᑦᑖᒐᑦ ᐃᓚᒋᐊᕈᑎᑦ ᑮᓇᐅᔭᓕᐊᑦ ᐊᑐᕐᑕᐅᔭᕆᐊᓕᒃ ᐃᓚᒋᐊᕈᑖ 

ᐱᔾᔪᑎᒋᓪᓗᒍ ᐱᓕᕆᐊᖅ $0.690 ᒥᓕᐊᙳᓚᐅᖕᓂᖓᓂ 2021/22−ᒥᑦ.  ᓇᓚᐅᑦᑖᖅᑕᐅᓯᒪᔪ 

ᐊᑭᑦᑐᕆᐊᕈᑏᑦ  0.35 ᓴ/kWh.  

ᓴᓇᓯᒪᔪᖅ 1 – ᖃᒪᓂ'ᑐᐊᑉ ᓄᑖᖅ ᐊᖓᔪᖅᑳᖃᕐᕕᐊᑕ ᓇᓚᐅᑦᑖᖅᑕᐅᓯᒪᔪᖅ ᐊᑭᓄᑦ 

ᐊᒃᑐᐃᓂᐅᓇᔭᖅᑐᑦ 2021/22−ᒧᑦ 

 

   
  

ᐱᒻᒪᕆᐅᔪᖅ ᐃᖅᑲᐅᒪᓂᐊᕐᓗᒍ ᐅᓇ ᕿᒥᕐᕈᔭᐅᓂᖓ ᐊᑐᕐᑕᐅᓚᐅᖕᒪᑦ ᓴᖅᑭᔮᖅᑎᑦᑎᓇᓱᐊᖅᖢᑎᒃ. 

ᐊᑭᓪᓚᑦᑖᓄᑦ ᐊᒃᑐᐃᓃᑦ ᒪᓕᒃᑐᑦ ᑮᓇᐅᔭᓕᐊᖑᔭᕆᐊᖃᖅᑐᓕᒫᓄᑦ ᐊᑭᓄᓪᓗ ᓴᓇᒪᓂᖏᑦ 

ᐊᖏᖅᑕᐅᓯᒪᓗᑎᒃ ᐊᑭᓄᑦ ᑐᒃᓯᕋᐅᑎᓄᑦ. 

Project Characteristics

Capital Cost ($ 000) 13,033

Amortization Period (year) 45

GRA Approved Return on Ratebase 5.34%

Revenue Requirement Impacts

Amortization Expense ($ 000) 290

Return on Ratebase ($ 000) 695

Annual O&M expenses ($ 000) 260

sub-total: Revenue Requirement Increase 1,245

less: Operational Savings

Estimated Annual Lease Savings 555

Total Revenue Requirement Impact ($ 000) 690

Total Territory-wide 2021/22 Forecast Sales (MWh) 197,060

Average Territorial Rate Increase (c/kWh) 0.35

5.0 ᐱᓕᕆᐊᖑᓂᖓᑕ ᐊᑯᓂᐅᓂᖓ  

 

ᐆᒻᒪᖅᑯᑎᓕᕆᔨᒃᑯᑦ ᐱᓕᕆᐊᒥᑦ ᐱᒋᐊᕐᕕᖃᖕᓂᐊᕋᓱᒋᔪᑦ ᐊᐃᕆᓕ 2019−ᒥᑦ. ᐱᒋᐊᖕᓂᖏᑦ 

ᐸᖕᓇᐃᓂᓪᓗᐊᑕᓕᕆᓗᑎᒃ ᓴᓇᒪᓂᖓᓂᒡᓗ ᐊᒻᒪᓗᑦᑕᐅᖅ ᓴᓇᔭᐅᓂᒃᓴᖓᓄᑦ ᐊᑭᑦᑐᕋᐅᑎᓃᑦ.  

 

ᓴᓇᓯᒪᔪᖅ 2 ᓇᐃᓈᕆᓯᒪᔪᖅ ᑐᒃᓯᕋᖅᑕᐅᓯᒪᔪᒥᑦ ᐱᓕᕆᐊᒃ ᐅᓪᓗᖅᓯᐅᑎᖓᓂ. ᓄᑖᖅ ᐃᒡᓗᕐᔪᐊᑉ 

ᓴᓇᒪᓂᖓ ᐱᐊᓂᒃᑕᐅᓛᖅᑐᖅ ᑕᖅᑭᑦ 6 ᐃᓗᐊᓂᑦ 2019/20 ᐊᕐᕌᒍᐊᓂᑦ, ᑎᑎᕋᐅᔭᖅᓯᒪᓂᖏᑦ 

ᐊᑭᑦᑐᕋᐅᑎᔾᔪᑎᒃᓴᖏᓪᓗ ᐱᕕᖃᖅᑎᑕᐅᖁᓪᓗᒋᑦ ᑎᑭᓴᐃᓂᖕᒧᑦ ᐃᓚᒃᓴᓂᑦ ᓴᓇᔭᐅᔾᔪᑎᑖᓄᓪᓗ 

ᑳᓐᑐᕌᒃᓄᑦ. ᓴᓇᓯᒋᐊᕋᔭᖅᑐᑦ ᐊᐅᔭᖓᓂᑦ 2020−ᒥᑦ ᐱᐊᓂᒃᑕᐅᓗᓂᓗ ᐃᓱᐊᓂᑦ 2020/21 

ᐊᕐᕌᒍᐊᓂᑦ. ᐃᓱᒪᒋᓪᓗᒍ ᐊᑐᕐᑐᐊᖕᓂᖅ ᓄᓇᕗᑦ ᒐᕙᒪᒃᑯᖏᑦᑕ ᐃᒡᓗᖁᑖ ᐃᓱᓕᓛᖕᒪᑦ ᐊᐅᒡᒍᓯ 

2020−ᒥᑦ, ᐆᒻᒪᖅᑯᑎᓕᕆᔨᒃᑯᑦ ᐋᖅᑭᒃᓱᐃᓛᖅᑐᑦ ᓄᓇᕗᑦ ᒐᕙᒪᒃᑯᖏᓪᓗ ᐅᐃᒍᓂᐊᕐᓗᒍ ᒫᓐᓇ 

ᐊᑐᕐᑐᐊᕈᑖ ᑭᓯᐊᓂ ᐱᐊᓂᒃᑕᐅᒃᐸᑦ ᓄᑖᖅ ᐃᒡᓗᕐᔪᐊᖅ.  

 

ᓴᓇᓯᒪᔪᖅ 2 − ᐱᓕᕆᐊᓄᑦ ᐅᓪᓗᖅᓯᐅᑖ 

 

 

 

6.0 ᖃᐅᔨᔭᐅᔪᑦ ᐃᓱᒪᓕᐅᕈᑕᐅᔪᓪᓗ 

 

ᐆᒻᒪᖅᑯᑎᓕᕆᔨᒃᑯᑦ ᓴᓇᒋᐊᖁᔨᔪᖅ ᓄᑖᒥᑦ ᐊᖓᔪᖅᑳᖃᕐᕕᖕᒥᑦ ᑎᑎᕋᕐᕕᖕᒥᑦ ᖃᒪᓂ'ᑐᐊᒥᑦ. ᒫᓐᓇ 

ᐊᑐᕐᑐᐊᕐᑕᖅ ᓈᒻᒪᙱᒻᒪᑦ ᖃᔅᓯᑲᓪᓚᖕᓄᑦ ᐱᔾᔪᑎᖃᖅᖢᓂ: 

 

 ᒫᓐᓇ ᐃᓂᒋᔭᐅᔪᖅ ᓈᒻᒪᙱᒻᒪᑦ ᐊᒥᓲᓂᖏᑦ ᐃᖅᑲᓇᐃᔭᖅᑎᑦ ᓄᓇᓕᖕᓂᑦ ᑕᐃᒪᐃᒻᒪᓪᓗ 

ᐊᒥᓱᓂ ᐊᑐᕐᑐᐊᕆᐊᖃᖅᖢᑎᒃ.  

 

 ᑲᑎᒪᕕᖃᓪᓚᕆᙱᒻᒪᑕ ᐃᓕᓐᓂᐊᕐᕕᒃᓴᒥᓪᓘᓐᓃᑦ ᒫᓐᓇ ᐃᓂᒋᔭᖓᓂᑦ. 

 

Projected Start Date
 Projected 

Completion Date

Planning 1-Apr-2019 1-May-2019

1-May-2019 1-Jul-2019

Design 1-Jul-2019 1-Sep-2019

Tender Construction 1-Oct-2019 1-Dec-2019

Awarding Tender 1-Jan-2020 31-Jan-2020

Construction 1-Feb-2020 1-Jan-2021

Commission 1-Jan-2021 28-Feb-2021

Project Closed 1-Mar-2021

Project schedule

Tender Design

 ᒫᓐᓇ ᐋᖅᑭᒃᓯᒪᓂᖓ ᓈᒻᒪᒃᑐᒥᑦ, ᑲᑎᙵᔪᓂᑦ, ᐋᖅᑭᐅᒪᑦᑎᐊᖅᑐᒃᑯᑦ ᐱᓕᕆᕕᒃᓴᐅᙱᒻᒪᑦ 

ᐃᖅᑲᓇᐃᔭᖅᑏᑦ ᐱᖓᓱᓂᑦ ᐃᓂᓃᑎᓪᓗᒋᑦ.  

 

 ᐊᖏᓛᖅ ᑎᑎᕋᕐᕕᒃ ᐊᑐᕐᑐᐊᕐᑕᐅᔪᖅ ᓄᓇᕗᑦ ᒐᕙᒪᒃᑯᖏᓐᓂᑦ ᑖᒃᑯᐊᓗ ᓄᓇᕗᑦ 

ᒐᕙᒪᒃᑯᖏᑦ ᐅᖃᐅᔾᔨᓚᐅᖅᖢᑎᒃ ᐆᒻᒪᖅᑯᑎᓕᕆᔨᒃᑯᓐᓂᑦ ᑖᓐᓇ ᐃᓂᒋᔭᖅ ᒪᓕᒋᐊᖃᖕᒪᑦ 

ᓄᓇᕗᑦ ᒐᕙᒪᒃᑯᖏᑦᑕ ᐱᔭᕆᐊᓕᖏᓐᓂᑦ ᐃᓂᖃᕈᓐᓃᖅᖢᑎᒃᓕ ᑕᒡᕙ ᐆᒻᒪᖅᑯᑎᓕᕆᔨᒃᑯᑦ 

ᑎᑎᕋᕐᕕᒃᓴᒥᑦ ᐃᖅᑲᓇᐃᔭᓂᑏᑦ ᐃᓂᒋᔭᖓᓂᑦ. 

 

ᓇᐃᓈᖅᓕᖅᖢᒍ, ᓴᓇᓗᓂ ᓄᑖᒥᑦ ᐊᖓᔪᖅᑳᖃᕐᕕᖕᒥᑦ ᑎᑎᕋᕐᕕᒃᓴᒥᑦ ᖃᒪᓂ'ᑐᐊᒥᑦ ᐊᑲᐅᓛᖑᖕᒪ 

ᑲᒪᒋᓂᐊᕐᓗᒋᑦ ᐊᑲᐅᙱᓕᐅᕈᑕᐅᔪᑦ ᒫᓐᓇ ᐊᑐᕐᑐᐊᕐᑕᖓᓄᑦ ᐊᑦᑕᖕᓇᖅᑕᐃᓕᒪᐃᓐᓇᕐᓗᑎᒡᓗ, 

ᓈᒻᒪᒃᑐᒦᓪᓗᑎᒃ, ᑲᑎᙵᓗᑎᒃ ᐋᖅᑭᐅᒪᑦᑎᐊᕐᑐᒥᒡᓗ ᓴᓇᕝᕕᖃᕐᓗᑎᒃ ᐃᖅᑲᓇᐃᔭᖅᑏᑦ. 


